
2017an zerbitzuen kalitatea eta 
eskaintza sendotzen eta hobetzen 
saiatzeaz gain, arreta berezia jarri 
zen publiko berria erakartzeko 
eta komunikatzeko bide berriak 
eraikitzeko, programazio edukiak eta 
diziplinak publikoari gerturatzeko.
Horren harira, ikastetxe eta guraso 
elkarteekin izandako harremanak 
oparoak izan ziren.

Naturaldiaren zenbait ekitaldietan 6-12 
urte bitarteko umeen parte hartzea 
handia izan zen, Oleta ikastetxeko  
Guraso Elkartearen elkarlanari esker. 
Hezten ikasi hezkuntzari buruzko 
jardunaldiak ere antolatu ziren Harri 
Berri Oleta Ikastetxearekin batera, 
eta neuro-heziketa eta teknologia 
berriak gaiak hartuta Silvia Álava, 
Carles Monereo eta Nora Rodríguez 
adituak aritu ziren. Bestalde, Larratxon 
eskainitako antzerki eskola saioetan 16-18 
urte bitarteko 1.480 gazte pasatu ziren.

Horrez gain, Hileko Dokumentala 
ziklo berria jarri zen martxan: 
hilean behin proiekzio bat eskaini 
zen DOCS Bartzelona jaialdiarekin 
lankidetzari esker. Ziklo honen 
helburuetako bat genero dokumentala 
ikusleei gerturatzea da, eta baita 
gaurkotasun gaiei buruzko eztabaida 
eta hausnarketa bultzatzea ere. 
Dokumentalen osteko solasaldien 
bitartez hainbat elkarteren zein 
adituren ikuspuntua entzuteko 
aukera izan zen, besteak beste Karlos 
Zurutuza, Oscar Arroyuelo (Gehitu), 
Elkartu, David Pello (Hirikilabs) edo 
Ohiane Ugarteburu (Laia Nahia).

Ikastaroen eskaintzak oso harrera ona 
izan zuen eta bereziki apatzekoak izan 
ziren zeramika eta irrati ikastaroak. 
Azken horietan esperientzia handiko 
profesionalak aritu ziren irakasle: 
Forki eta Sergio Errasti (irratigintza), 
Anartz Zuazua (irrati-antzerkia) 

eta Maider Gorostegi eta Joseba 
Sacristan (Irrati-formula eta ahots-
teknikak). Zeramikari dagokionez, 
aipatzekoa Rafaela Parejak 
eskainitako ikastaro trinkoaren 
arrakasta.

Literaktum jaialdiak data aldatu zen 
eta horrek ikus-entzule kopurua 
handitzea eragin zuen eta  eskaintza 
ere zabaldu egin zen, Miren Amurizak 
eta Irati Egurenek haurrentzako 
eskainitako ekitaldi eta erakusketa 
baten bidez. Jaialdi honen barruan 
Rosa Montero aritu zen Pilar 
Rodriguezekin elkarrizketan, ekitaldi 
oso arrakastatsu batean.

Bertso literarioak saioa, Danele Sarriugarte, Maialen Lujanbio eta Uxue Alberdirekin.

Karlos Zurutuza, Hileko dokumentala zikloan.Naturaldia.

Bestalde, literaturaren inguruan ere 
aipatzekoa da Bertso literarioak saioa, 
non Danele Sarriugarte, Maialen 
Lujanbio eta Uxue Alberdi elkartu 
ziren emanaldi berezi bat eskaintzeko.

Mota eta formatu ezberdinetako 
antzerki emanaldiak ere izan ziren. 
Poltsiko Antzerki Jaialdiak 3 lan 
ekarri zituen Altzako beste hainbeste 
tabernetara,  Jose Cruz Gurrutxaga, 
Decopivolta eta Anodino Teatroaren 
eskutik.

Haur antzerkiari dagokionez, adinaren 
arabera formatu txiki eta ertaineko 
emanaldiak izan ziren. 0-2 bitarteko 
haurrentzat Baychimo taldearen Pinxit 
lana izan genuen Tomasenen eta 2-6 
bitartekoentzat Pantzart taldearen 
Kolorez Kolore. 5 urtetik gorakoentzat, 
Larratxon, saritutako Markeliñe 
taldearen Euria edo Teatro Paraisoren 
Lunaticus Circus antzezlanak taularatu 
ziren. 

Ezohiko lanentzat ere izan zen 
tokirik, esate baterako, Holoqué 
taldeak proposatutako txotxongilo 
holografikoak.

Antzerkia Kalean zikloan zortzi lan 
eskaini ziren, toki ezberdinetan, eta 
orotara 2.600 ikusle bertaratu ziren. 
Eskaintza honetan helduentzako 
antzezlanak izan ziren, adibidez, 
Trapu Zaharraken A cal y canto, eta 
baita haurrei zuzendutakoak ere, 
Markeliñeren Crusoe esaterako.

Antzerki amateurrak ere tartea izan 
zuen, eta Nueve Teatro, Ausartak 
edo Tgorrieta taldeek, besteak beste, 
taularatu zituzten beraien lanak 
Larratxoko aretoan.

Olatu Talka jaialdiari esker, azoka, 
musika eta dantza kalera atera ziren 
Roteta auzunea eraldatuz egun batez. 
Bertan Lee Junior eta Psicoacustic 
taldeak entzuteko aukera izan genuen.

Decopivolta taldearen Tulipas antzezlana, Poltsiko Antzerki Jaialdian. 

Elkarte eta entitateekin elkarlanen 
bidez programa garrantzitsuak eta 
iraunkorrak mantendu ziren urtean 
zehar, besteak beste, Emakumeen 
Astea (Ostadar, Utai Belar eta Elkartea 
berri), Naturaldia (AHM eta Aranzadi) 
edo Bertso Astea. 2017ko Naturaldia 
bertako narrasti eta anfibioen 
ingurukoa izan zen, eta Bertso 
Astearen barruan aipatzeko izan zen 
Mug Mus Laborategiaren Esku hariak 
Oteizaren (H)arira dantza ikuskizuna. 
Oroimen zehatzak ere izan ziren, 
Rotetako K.E.ren 50. urteurrenaren 
erakusketa kasu.

Tira! Aurrera! Panta Rhei taldearen emanaldia. Psicoacustic Olatu Talka jaialdian

Musikari dagokionez, Euskal Metal 
Fest inoiz baino indartsuagoa izan 
zen eta 19 taldek hartu zuten parte 4 
egunetan. Horien artean aipatzekoak 
dira  Eternal Idol, Secret Sphere eta 
Obscura. Heavy Jaia jaialdiak berriro 
lortu zuen Larratxoko aretoa betetzea 
eta metalzaleen hitzordu garrantzitsu 
bat izatea, Lords of Black taldearen 
emanaldia gaueko ekimen nagusia 
izanik. Bestalde, Etengabeko Zarata 
izan zen eta Altzatarock kontzertuak 
bertako Pelax, MICE eta Sermond’s 
taldeak ekarri zituen Larratxora.

Musika koralari dagokionez, Ukrainako 
Sophia Chamber Choir taldeak harrera 
ezin hobea izan zuen 300 entzule 
elkartuz.

Casares Irratiak 23 irratsaiorekin 
osatutako programazioa eskaini zuen. 
Horietatik 9 saio Arrosa sarearen bidez 
eskaini zituzten, eta 14 Casaresen 
ekoitzi ziren, irrati-tailerreko partaideek, 
kolektiboek, edo irratiko lantaldeak 
eginak, edo sail-arteko lankidetzan.

HAMAIKA ENTZUTEKO! III. Irrati-
piezen lehiaketa antolatu zen. 
Urtez urte handituz doa eta 2017an 
nabarmen igo zen parte-hartzea: 
54 lan jaso ziren, 2016an baino 34 
gehiago. Saritutako piezen berri 
emateko ekitaldi bat egin zen Victoria 
Eugenia Antzokiko Club Aretoan. 
Ekitaldi horretan, saritutako lanak 
entzuteaz gain, zuzeneko irrati-

antzerkiaz gozatzeko aukera ere izan 
zen: Patxi Santamariak eta Mikel 
Ibañezek El barril de amontillado 
Edgar Allan Poeren lana eskaini zuten, 
Inko Martinek moldatua eta zuzendua.

Altzako Tokiko Bildumak 2018an 
hogei urte beteko ditu. Bilduma 
poliki-poliki hazten eta eguneratzen 
joan da okumentu berriak bilatuz, 
katalogatuz, eta bizilagunen esku 
kontsultagarri jarriz. Aldi berean, 
bizilagun asko eta elkarteak ere bildu 
ziren eskuzabaltasunez dokumentuak 
uzteko edo bilatzen laguntzeko. Bere 
funtsean 16.617 dokumentu daude 
katalogatuak, eta horietatik 12.807 
kontsulta daitezke webgunearen 
bitartez.  2017an 50.932 bisitaldi izan 
ziren webgunean, eta kontsulten gaiak 

Euskal Metal Festeko emanaldia.

Sophia Chamber Choir

askotarikoak izan ziren, hala nola, 
unibertsitateko lanak, familiari buruzko 
ikerketak edota etxeei buruzko 
informazioa. 

Liburutegian bi ekimen berri jarri 
ziren martxan. Irakurlearen Txokoa 
solasaldi literarioa, arrakasta handiz 
jarri zen martxan maiatzean eta saioz 
saio sendotzen ari da. Eta txikienek 
Liburu Baby Kluba hitzordu berria 
dute Tomasene liburutegian, liburuekin 
lehen harremana izateko.
Plus 55 programak, jarduerekin 
eta auzoko eragileekin elkarlanean, 
zerbitzua sendotzen jarraitu 
zuen. Azken bi urteetan igoera 
izan zuen zuzeneko arretan eta 
erabiltzaileentzako zerbitzuaren 
erreferentzian. 

JARDUERAK

KOPURUA ERABILTZAILEAK

GUZTIRA 365 18.377

Antzerkia 26 3.604

Dantza 2 220

Musika 3 560

Zinea 20 422

Hitzaldiak eta mahai inguruak 14 565

Erakusketak 4 1.251

Bilerak eta elkarteen ekitaldiak 202 9.418

Liburutegiko jarduerak 53 821

Plus 55 37 996

Olatu Talka 4 520

ZERBITZUAK

BISITAK

GUZTIRA 51.975

Liburutegiko bisitariak 48.071

Casares Irrratia 397

Altzako Tokiko Bilduma 98

Kzgunea 3.409

Prestakuntza EMAKUMEAK

GUZTIRA EUSKERAZ GAZTELANIAZ

KOPURUA ERABILTZAILEAK KOPURUA ERABILTZAILEAK KOPURUA ERABILTZAILEAK

GUZTIRA 71 621 22 145 49 476

2016/17 Ikastaroak 32 288 8 51 24 237

2017/18 Ikastaroak 39 333 14 94 25 239

 

Prestakuntza GIZONAK

GUZTIRA EUSKERAZ GAZTELANIAZ

KOPURUA ERABILTZAILEAK KOPURUA ERABILTZAILEAK KOPURUA ERABILTZAILEAK

GUZTIRA 71 269 22 56 49 213

2016/17 Ikastaroak 32 126 8 24 24 102

2017/18 Ikastaroak 39 143 14 32 25 111

JARDUERAK

KOPURUA ERABILTZAILEAK

GUZTIRA 243 12.288

Antzerkia 21 3.283

Dantza 6 862

Musika 8 1.221

Zinea 1 120

Hitzaldiak eta mahai inguruak 1 150

Erakusketak 1 550

Bilerak eta elkarteen ekitaldiak 168 3.462

Liburutegiko jarduerak 27 435

Plus 55 ekitaldiak 10 2.205

ZERBITZUAK

BISITAK

GUZTIRA 20.995

Larratxo liburutegiko Bisitariak 20.995

LARRATXO
KULTUR ETXEA

Prestakuntza EMAKUMEAK

GUZTIRA EUSKERAZ GAZTELANIAZ

KOPURUA ERABILTZAILEAK KOPURUA ERABILTZAILEAK KOPURUA ERABILTZAILEAK

GUZTIRA 4 76 2 27 2 49

2016/17 Ikastaroak 2 40 1 15 1 25

2017/18 Ikastaroak 2 36 1 12 1 24

 

Prestakuntza GIZONAK

GUZTIRA EUSKERAZ GAZTELANIAZ

KOPURUA ERABILTZAILEAK KOPURUA ERABILTZAILEAK KOPURUA ERABILTZAILEAK

GUZTIRA 4 4 2 2 2 2

2016/17 Ikastaroak 2 1 1 1 1 0

2017/18 Ikastaroak 2 3 1 1 1 2

 BISITAK GUZTIRA ALTZAN: 158.672  

 

CASARES TOMASENE LARRATXO LARRATXO LIBURUTEGIA

GUZTIRA 44.901 71.159 21.617 20.995

 


